
Ваш зварот, які паступіў з Савета Міністраў Рэспублікі Беларусь, разгледжаны ў межах кампетэнцыі. Паведамляем наступнае.
Прыярытэтам сацыяльнай палітыкі Рэспублікі Беларусь з’яўляецца абарона інтарэсаў простых грамадзян і падтрымка людзей, якія знаходзяцца ў складанай жыццёвай сітуацыі.
У Рэспубліцы Беларусь дзяржаўнае сацыяльнае страхаванне ўяўляе сабой сістэму пенсій, дапамог і іншых выплат грамадзянам Рэспублікі Беларусь, замежным грамадзянам і асобам без грамадзянства за кошт дзяржаўных пазабюджэтных фондаў сацыяльнага страхавання ў выпадках, прадугледжаных Законам Рэспублікі Беларусь “Аб асновах дзяржаўнага сацыяльнага страхавання”.
Асноўнымі прынцыпамі дзяржаўнага сацыяльнага страхавання з’яўляюцца абавязковы ўдзел работадаўцаў i працуючых грамадзян у фармiраваннi дзяржаўных пазабюджэтных фондаў сацыяльнага страхавання, гарантаванасць пенсій, дапамог і іншых выплат у адпаведнасці з заканадаўствам, роўнасць грамадзян Рэспублікі Беларусь незалежна ад сацыяльнага становішча, расавай і нацыянальнай прыналежнасці, полу, мовы, роду заняткаў, месца жыхарства ў праве на дзяржаўнае сацыяльнае страхаванне[footnoteRef:1]. [1:  Артыкул 2 Закона Рэспублікі Беларусь ад 31.01.1995 № 3563-XII  «Аб асновах дзяржаўнага сацыяльнага страхавання»] 

У Рэспубліцы Беларусь застрахаваныя грамадзяне, у тым ліку і медыцынскія работнікі, забяспечваюцца:
пенсіямі па ўзросце, інваліднасці, у выпадку страты карміцеля, за выслугу гадоў, прафесійнымі пенсіямі;
дапамогай па хваробе і часовай непрацаздольнасці, выплатамі, звязанымі з санаторна-курортным лячэннем і аздараўленнем;
дапамогай на пахаванне[footnoteRef:2]. [2:  Артыкул 10 Закона Рэспублікі Беларусь ад  31.01.1995 № 3563-XII  «Аб асновах дзяржаўнага сацыяльнага страхавання»] 

Такім чынам, у выпадку часовай непрацаздольнасці медыцынскага работніка, яму будзе выдадзены лісток непрацаздольнасці і прызначана дапамога па часовай непрацаздольнасці за ўвесь перыяд хваробы да выздараўлення, альбо ўстанаўлення інваліднасці, або смерцi.
Памер дапамогі па часовай непрацаздольнасці складае 80 працэнтаў сярэднядзённага заробку за першыя 12 каляндарных дзён непрацаздольнасці і ў памеры 100 працэнтаў сярэднядзённага заробку за наступныя каляндарныя дні бесперапыннай часовай непрацаздольнасці[footnoteRef:3]. [3:  Пункт 16 Палажэння аб парадку забеспячэння дапамогай  па часовай непрацаздольнасці і па цяжарнасці і родах, зацверджанага пастановай Савета Міністраў Рэспублікі Беларусь ад 28.06.2013 № 569] 

У выпадку смерці грамадзяніна Рэспублікі Беларусь асобам, якія ўзялі на сябе арганізацыю пахавання памерлага, выплачваецца дапамога на пахаванне.
Дапамога на пахаванне выплачваецца ў памеры сярэдняй заработнай платы работнікаў у рэспубліцы за пазамінулы месяц адносна месяца наступлення смерці[footnoteRef:4] (па стане на 01.05.2020 яго памер складае 1 213,60 руб.) [4:  Артыкул 32 Закона Рэспублікі Беларусь ад 12.11.2001 № 55-З «Аб пахаванні і пахавальнай справе»] 

Акрамя таго, непрацаздольныя члены сям'і памерлага карміцеля, якія знаходзіліся на яго ўтрыманнi, маюць права на пенсію з выпадку страты карміцеля [footnoteRef:5]. [5:  Артыкул 35 Закона Рэспублікі Беларусь ад 17.04.1992 № 1596- XII «Аб пенсійным забеспячэнні»] 

Пенсii з выпадку страты карміцеля прызначаюцца на кожнага непрацаздольнага члена сям'і ў памеры 40 працэнтаў сярэднямесячнага заробку карміцеля, але не менш за 100 працэнтаў мiнiмальнага памеру пенсii па ўзросце[footnoteRef:6]. [6:  Артыкул 35 Закона Рэспублікі Беларусь ад 17.04.1992 № 1596- XII «Аб пенсійным забеспячэнні»
] 

Такім чынам, у Рэспубліцы Беларусь створана даволі эфектыўная мадэль сацыяльнай абароны насельніцтва, якая з’яўляецца сродкам для падтрымання і паляпшэння ўзроўню жыцця кожнага члена грамадства.

 
 Намеснік Міністра                                                          В.В.Кавалькоў

